Skjema 1 av 3: Rutine ved kjøp av reinhald
Vi har følgande rutine for å oppfylle sjå-til-plikta i reinhaldskontraktane våre.
Vi bruker også sjekkliste for dokumentasjonsgjennomgang og sjekkliste for kontroll av HMS-kort ved 
gjennomføring av rutinen.
	Namn på bestillaren
	Vi arkiverer funna frå kontroll av lønns- og arbeidsvilkår på:

	
	



	Tiltak
	Innhald
	Tilvisingar/hjelpemiddel
	Ansvarleg
	Kommentar

	1. Still krav i konkurransegrunnlag og kontrakt.
	I konkurransegrunnlaget:
-	Still som kvalifikasjonskrav at reinhaldsverksemda skal vere offentleg godkjent. 
I kontrakten: 
-	Still krav til lønns- og arbeidsvilkår.
-	Ta inn føresegner om sanksjonar.
	•	Ev. verksemda sine eigne kontraktsvilkår
	eks. «dagleg leiar»
	eks. «gjennomført 22.11.2017»

	2. Sjekk at reinhaldsverksemda er godkjent.
	Kontroller, før kontrakten blir inngått, at hovudleverandøren er offentleg godkjent av Arbeidstilsynet. Gjenta årleg.
	Søk etter godkjende verksemder i reinhaldsregisteret på nettsidene til Arbeidstilsynet. 
	
	

	3. Kontroll av lønns- og arbeidsvilkår
	Vurder om leverandøren oppfyller krava til lønns- og arbeidsvilkår ved å sjekke innhald i arbeidsavtalar, timelister og lønnsslippar. 

Skal gjennomførast minimum årleg, oftare ved behov.
	•	Sjekkliste for dokumentasjonsgjennomgang (trinn 2 i guide ved kjøp av reinhaldstenester)
•	Informasjon om allmenngjord lønn (minstelønn) finn du på nettsidene til Arbeidstilsynet
•	Les meir om krav til innhald i arbeidsavtalar på nettsidene til Arbeidstilsynet
	
	

	4. Kontroll av HMS-kort
	Gjennomfør kontroll av HMS-kort. Kontrollen bør gjennomførast på arbeidsstaden. 

Skal gjennomførast minimum årleg, oftare ved behov.
	•	Sjekkliste for kontroll av HMS-kort (trinn 3 i guide ved kjøp av reinhaldstenester)	
	
	


Rettleiing til utfylling av rutine ved kjøp av reinhald
§ Innkjøparar av reinhaldstenester har plikt til å sjå til at reinhaldsarbeidarane har allmenngjorde lønns- og arbeidsvilkår. Dette følger av forskrifta om allmenngjering for reinhaldsbedrifter, jf. forskrift om informasjons- og påseplikt og innsynsrett.

Plikta til å sjå til inneber at innkjøparen skal sette i verk system og rutinar for å undersøke og om nødvendig følge opp at allmenngjeringsforskriftene blir etterlevd. Blir det brukt underleverandørar som utfører reinhaldet, er det hovudleverandøren og ikkje innkjøparen som har sjå-til-plikta. 

Kjøp av reinhaldstenester: Skjema 1 – Rutine ved kjøp av reinhald (Arbeidstilsynet, september 2025)

Punkt 1: For å sikre oppfylling av regelverket anbefaler vi at kjøparar av reinhaldstenester har med dei følgande punkta i kontraktane sine med reinhaldsleverandørar: 
· Kontraktfest krav om at reinhaldsverksemda er godkjent, at alle reinhaldsarbeidarane skal ha gyldige HMS-kort, og at reinhaldsleverandøren har plikt til å varsle dersom dei mistar godkjenninga eller skiftar underleverandør. 
· Kontraktfest at reinhaldsleverandøren har plikt til å overhalde lønns- og arbeidsvilkår som følger av allmenngjeringsforskrifta. 
· Kontraktfest at reinhaldsleverandøren har plikt til å gi verksemda tilgang til informasjon og dokumentasjon om lønns- og arbeidsvilkåra til reinhaldsarbeidarane.
· Kontraktfest sanksjonar ved brot på dei nemnde pliktene, som for eksempel heving og tilbakehalding av vederlag og regress. 
Eksempel på klausul i kontrakt:
«Leverandøren skal sørge for at eigne tilsette og tilsette hos eventuelle underleverandørar ikkje har dårlegare lønns- og arbeidsvilkår enn det som følger av allmenngjord tariffavtale for reinhaldsverksemder. Dette gjeld berre tilsette som medverkar til å oppfylle kontrakten. Leiaren av verksemda er ansvarleg for at denne regelen blir etterlevd. Alle avtalar leverandøren inngår som medverkar til å utføre arbeid under denne kontrakten, skal innehalde tilsvarande reglar.
Dersom leverandøren ikkje etterlever klausulen, har oppdragsgivaren rett til å halde tilbake delar av kontraktssummen til det er dokumentert at forholdet er i orden. Summen som blir halden tilbake, skal svare til ca. 2 gonger innsparingane til arbeidsgivaren. Leverandøren skal på førespurnad legge fram dokumentasjon på dei lønns- og arbeidsvilkåra som gjeld i verksemda. Dokumentasjonsplikta gjeld underentreprenørar (underleverandørar) også.

Punkt 2:
I reinhaldsregisteret på nettsidene til Arbeidstilsynet kan du registrere deg for å få beskjed på e-post viss det er endringar i godkjenningsstatusen for reinhaldsverksemda du bruker.



Punkt 3:
Dokumentgjennomgangen kan gjennomførast 
· enten ved å møte opp hos reinhaldsleverandøren og gå gjennom dokumenta der; 
· eller ved å få dokumenta tilsendt.
· Bruk av revisorerklæring (ikkje frå revisoren til reinhaldsleverandøren)

Revisorerklæringa må omhandle lønns- og arbeidsvilkår til dei reinhaldsarbeidarane som arbeider hos innkjøparen, og det vil ikkje vere tilstrekkeleg med ei generell revisorerklæring. Det skal gå fram kven kontrollen gjeld, kva som er kontrollert, og korleis kontrollen er gjennomført. Det er innkjøparen som skal dekke utgiftene som revisoren har i samband med dette. Arbeidstilsynet godtar ikkje erklæring frå revisoren til reinhaldsleverandøren.

Eksempel på situasjonar som kan tilseie at det er behov for hyppigare dokumentgjennomgang:
· Leverandøren byter namn og/eller organisasjonsnummer.
· Det er stor utskifting i reinhaldspersonalet.
· Det blir avdekt manglande eller ugyldige HMS-kort.
· Tidspunkt for reinhaldet har endra seg siste 6 månader eller i høve til det som er avtalt. 
· Det er ny kontaktperson.
· Det er mange klager på utført arbeid.
· Det er mistanke om brot på krav om lønns- og arbeidsvilkår.
· Leverandøren har fått pålegg frå Arbeidstilsynet.

Dersom leverandøren har fått pålegg frå Arbeidstilsynet, bør innkjøparen be om å få fullt innsyn i saka.

Punkt 4: Vel ut eit visst antal reinhaldsarbeidarar og kontroller HMS-korta deira. Stikkprøver skal gjennomførast oftare ved skifte av personell eller bruk av vikarar og når det er funne avvik i tidlegare gjennomførte kontrollar av HMS-kort. Verneombodet har også myndigheit til å sjekke HMS-kort. Sjå bilete av HMS-kortet (hmskort.no).
